
কাৰো এক ভৰি কাৰো কোৱে তিনি চাৰি।

দুই তিনি মুখ কাৰাে চালিতে নপাবি॥

কতো সিংহমূখি কতো বাখৰ আকাৰ।

হকিমুখ গােমুখ দেখিতে চমৎকাৰ ॥২৫৭

নেউল কুকুৰ কতো শুকৰৰ মূখ।

পর্ব্বত আকাৰ দেহা দেখি লাগে ॥

মস্ত মাংস ৰুধিৰে আহাৰ নিৰন্তৰ।

মায়াৰূপ ধৰি খাইলেক সমস্তৰ ॥২৫৮

যেনকাল মেঘখণ্ড দেখি লাগে ভয়।

তুৰুশিলা বিনে আৰু অন্ত্র নাহি কয়॥

লক্ষ, কোটী হাজাৰে হাজাৰে চলি যাই ।

দেখি দেবগণে অতি পাইলা মহাভয় ॥২৫৯

দেন সেনা নতু দেখি তিনিও লােকত।

সমকে খাইতে পাৰে একে খানিকত॥

একে দ্রৌপদীৱে আক কিবা কৰিবেক।

ইহাক জোকাই যেবে সবে মাশিবেক ॥২৬০

এহিমতে কথা কহে দেবগণ যত।

উধায়া ৰহিল সবে মেঘৰ আৰত ॥

প্রভাহীন ভৈলা সূৰ্য্য চলে ধীৰে ধীৰ।

দ্রৌপদী দেখিলা সেনা দুৰ্জ্জয় গম্ভীৰ॥ ২৬১

